
Málefni fatlaðs fólk

Staðan á starfsstöðvum í ljósi Covid.

 Staðan er misjöfn á milli starfseininga en almennt ekki góð. Covid er alls ekki búið hjá 
okkur. 

 Enn nokkuð um veikindi forstöðumanna, einhverjir komnir inn, einhverjir enn frá vinnu 
(sökum afleiddra vandamála í tengslum við Covid) og einhverjir að detta út í veikindi.

 Á mörgum stöðum hafa starfsstöðvar ítrekað lent í sóttkví síðustu tvö ár en enginn íbúi 
orðið veikur. En nú eru veikindi að koma upp hjá þeim íbúum. Í sumum tilvikum allir eða 
flestir íbúar að veikjast í einu en á öðrum starfseiningum eru einn og einn íbúi að 
veikjast í einu.

 Eitthvað er um að starfsfólk sé að veikjast í annað sinn og eitt dæmi um að íbúi hafi 
veikst aftur þremur vikum eftir fyrri veikindi. 

 Sumir íbúar hafa orðið mjög veikir en einungis einn lent á spítala vegna Covid. Það var 
um síðustu helgi og er viðkomandi þar enn inniliggjandi á Covid deildinni. Á þeirri 
starfsstöð veiktust fimm af sex íbúum og starfsstöðin þurfti því að manna heimilið í 
veikindum auk þess að manna vaktir á spítalanum.

 Staðan í Geitungunum hefur verið mjög slæm í þessari viku. Meirihluti starfsmanna 
veikur og einhverjir notendur. Við höfum þurft að skerða þjónustu í þessari viku og 
notendur skipst á að vera heima. 

 Einhverjar starfsstöðvar eru að skríða upp úr veikindaskriðu sem hefur tekið um þrjár 
vikur í það heila að ganga yfir. Á þessum tilteknu stöðum eru flestir íbúar og 
starfsmenn búnir að fá Covid.

 Forstöðumenn tala um að þetta hafi verið „töff“ (krefjandi) tími en allir hafa verið 
útsjónarsamir og látið þetta ganga.

 Við erum með margar starfseiningar og enn eru nokkrar sem hafa sloppið nokkuð vel 
til þessa en gera má ráð fyrir að röðin komi að þeim. Það má því gera ráð fyrir að það 
taki enn einhvern tíma þar til „verkefninu“ ljúki.

